
Rezime/Abstract

Termalne vode koje se pojavljuju u sjeveroistočnom obodu Zeničko-sarajevskog basena, od Zenice na sjeverozapadu, do
Breze na jugoistoku, iako situirane na relativno velikom rastojanju, po pravilu ističu iz karbonatnih naslaga fliša gornje
krede, imaju približno istu temperaturu vode na izvoru i pripadaju istom hidrohemijskom tipu vode. Iz ovih razloga su
termalne vode u ovom prostoru privukle moje interesovanje jer je hidrogeološkim istraživanjima ovih pojava moguće dobiti
nove podatke o geološkim, strukturno-tektonskim i hidrogeološkim karakteristikama ovog dijela Zeničko-sarajevskog
basena, kvalitativnom i kvantitativnom sastavu termalnih voda, njihovoj genezi, izboru perspektivnih lokacija za izradu
novih vodozahvatnih objekata termalne vode, te hidrogeološkim uslovima njihove zaštite. Termalne vode ovog prostora po
svojim kvantitativno-kvalitativnim vrijednostima i mogućnostima korištenja u zagrijavanju prostora, balneologiji,
rekreativnom turizmu i vodosnabdijevanju, spadaju u grupu najvrednijih prirodnih resursa ovog dijela Zeničko-dobojskog
kantona i njegove okoline, te shodno tome imaju značajnu ulogu u prostornom, ekonomskom i društvenom razvoju države u
cjelini.

